
ՀՈՎՎԱՊԵՏԱԿԱՆ ԱՅՑ ՍԱՆԿՏ-ՊԵՏԵՐԲՈՒՐԳ
ԵՒ ՌԻԳԱ

ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ 
ՀՈՎՎԱՊԵՏԱԿԱՆ ԱՅՑՐ ՍԱՆԿՏ-ՊԵՏԵՐԲՈՒՐԳ

Հունիսի 27-ին Ն.Ս.Օ.Տ.Տ. Գարեգին Բ Ծայրագույն Պատրիարք եւ Ամենայն Հայոց 
Կաթողիկոսն իր շքախմբի ուղեկցությամբ մեկնեց Սանկտ-Պետերբուրգ' մասնակցելու 
հայ համայնքի 300-ամյակին նվիրված միջոցառումներին:

Օդանավակայանում Նորին Սրբությանր դիմավորեցին Նոր Նախիջեւանի եւ Ռու
սաստանի հայոց թեմի առաջնորդ Տ. Եզրաս եպիսկոպոս Ներսիսյանր եւ հայ համայնքի 
ներկայացուցիչներդ

Հովվապետական այցր սկսվեց Ս. Կատարինե հայկական եկեղեցի այցելությամբ, 
ուր Ամենայն Հայոց Հայրապետին սպասում էին հարյուրավոր հայորդիներ: Ավանդա
կան աղ ու հացի արարողությունից հետո Նորին Սրբությունր զանգերի ուրախարար ղո
ղանջների ու «Հրաշափառի» ներքո թեմի հոգեւորականների թափորով առաջնորդվեց Ս. 
Տաճար, ուր Ամենայն Հայոց Կաթողիկոսին բարի գալուստ մաղթեց թեմի առաջնորդ Տ. 
Եզրաս եպիսկոպոս Ներսիսյանր: Սրբազան Հայրր գոհություն հայտնեց Աստծուն Վեհա
փառ Հայրապետի օրհնաբեր այցի առիթով' հրավիրելով Նորին Սրբությանն իր օրհնութ
յունն ու պատգամր բերել հավաքված հավատավոր ժողովրդին:

«Փառք ենք տալիս Աստծուն, որ այսօր Հայրապետի հետ համախմբված գեղեցկա- 
կառույց այս եկեղեցու կամարների ներքո, ձեր առաջնորդի ու հոգեւոր դասի առաջնոր
դությամբ, ձեզ հետ միասին Մենք աղոթական օրեր պիտի ապրենք: Փառք ենք տալիս 
Աստծուն, որ 300 տարի շարունակ մեր զավակներր վառ են պահել ազգային եւ հոգեւոր 
կյանքի Սանկտ-Պետերբուրգում, եւ այսօր էլ ազգային-եկեղեցական կյանքր այստեղ 
աշխուժություն է ապրում, հայորդիներր համախմբված են եկեղեցու կամարների ներքո, 
փարված իրենց հայրերի սուրբ հավատքին' շեն ու պայծառ են պահում ազգային իրենց 
կյանքր», - նշեց Ամենայն Հայոց Հայրապետն իր խոսքում: Նորին Սրբությունր մասնա
վոր իր գնահատանքր հայտնեց Եզրաս Սրբազանին, ում առաջնորդությամբ ու անմիջա
կան ջանքերով սկիզբ առավ ազգային-հոգեւոր կյանքի վերակազմակերպումր Պետեր- 
բուրգում: Վեհափառ Հայրապետն այս առիթով Հայրապետական օրհնությունն ու գնա
հատանքր բերեց նաեւ տեղական իշխանություններին, որոնց հոգատար վերաբերմունքի 
շնորհիվ հնարավոր դարձան վերջին քսան տարիների րնթացքում արձանագրված ձեռք
բերումներդ

Այնուհետեւ Գարեգին Բ Կաթողիկոսր հորդորեց ժողովրդին աջակից լինել հոգեւոր 
հայրերին, նախանձախնդրությամբ իրականացնել թեմի առաջնորդության, թեմական եւ 
ծխական խորհուրդների կողմից մշակվող բոլոր այն բարի եւ գեղեցիկ ծրագրերդ որոնք



2011 Զ էՏՄԻԱԾԻՆ 43

նպատակ են հետապնդում պայծառացնելու ազգային-եկեղեցական կյանքր, Աստծո օրհ
նությունն ու աղոթքն առատացնելու հայորդիների հոգիներում ու հարկերից ներս: Նորին 
Սրբությունր նաեւ պատգամեց հայորդիներին միշտ իրենց քայլերն ուղղել դեպի եկեղե
ցի եւ ազգային հաստատություն, մասնակցել ազգային-հոգեւոր կյանքին, Հայրենիքի 
շինության ու զորացման նվիրական գործին, հոգում կրել լույս պատկերր Ս. էջմիածնի: 
«Մնացեք Տիրոջ օրհնության ներքո, մնացեք միաբան, միմյանց հանդեպ սիրով, սիրով դե
պի ազգային-եկեղեցական կյանքր: Ձեր սերն ու միաբանությունն են աղբյուրր ձեր կյանքի 
զորության, եկեղեցական-համայնքային կյանքի ամրության եւ գեղեցիկ իրագործումնե
րի ու ձեռքբերումների»,- ասաց Հայոց Հայրապետր' վերստին փոխանցելով ամենքին Ս. 
էջմիածնի օրհնությունր:

Նույն օրր Սալտիկով-Շչեդրինի անվան ազգային գրադարանում Ամենայն Հայոց 
Կաթողիկոսի օրհնությամբ կատարվեց «Հայ-ռուսական հոգեւոր կապեր» խորագրով 
հայկական գրքերի ցուցահանդեսի բացումր:

Գրադարանի փոխտնօրեն Իրինա Լեանդրովայի եւ Սանկտ-Պետերբուրգում ՀՀ 
գլխավոր հյուպատոս Վարդան Հակոբյանի ողջույնի խոսքերից հետո Նորին Սրբությունր 
իր հայրապետական օրհնությունր բերեց ներկաներին ցուցահանդեսի բացման առիթով' 
այն խոսուն արտահայտություն նկատելով ռուս եւ հայ ժողովուրդների հոգեւոր կապերի: 

«Այսօր առիթն ունենք մեկ անգամ եւս գոհունակ սրտով եւ արժանի գնահատանքով 
անդրադառնալու հավատակից մեր ժողովուրդների դարավոր բարեկամական հարաբե
րություններին, գիտական ու մշակութային կապերի հարուստ ավանդներին, որոնց ուրույն 
արտահայտությունն ենք գտնում Սանկտ-Պետերբուրգի հայ համայնքի պատմության 
մեջ:

Սկզբնավորվելով Սանկտ-Պետերբուրգի հաստատման առաջին տասնամյակնե
րում' հայ համայնքն աճել ու ստվարացել է քաղաքի զարգացման հետ: Մեր ժողովրդի 
զավակներն իրենց մասնակցությունն են բերել Ռուսաստանի հյուսիսային մայրաքաղաքի 
բարօրությանն ու բարգավաճմանր, նաեւ' մշակութային առաջրնթացին: Արժանանալով 
ռուսական բարեխնամ իշխանության հաճությանր' հայ համայնքր կազմակերպել է նաեւ 
իր հոգեւոր եւ ազգային կյանքր. կառուցել է եկեղեցիներ, սիրով ու հավատարմությամբ 
խնամել ու պահպանել հայոց լեզուն եւ հայ մշակույթր: Հայրենի ժառանգության հանդեպ 
մեր ժողովրդի զավակների այս հոգածությամբ եւ Աստծո առատ շնորհներով Սանկտ-Պե- 
տերբուրգր, որ կրում է մշակութային շռայլ ու հարուստ ավանդներ, դարձել է նաեւ հա
յագիտության կենտրոններից մեկր: Սանկտ-Պետերբուրգի հետ կապված են հայ տպագ
րության, հայ մատենագրության թարգմանությունների հիշատակներ, նաեւ պատմական 
դժվարին ժամանակներում Հայաստանի ազատագրության հույսերի, ռազմական համա
գործակցության ծրագրերի ու համատեղ պայքարի նվիրական էջեր:», - նշեց Վեհափառ 
Հայրապետն իր խոսքում:

Նորին Սրբությունր գոհություն հայտնեց Աստծուն, որ այսօր զարթոնքով է լցվում 
Սանկտ-Պետերբուրգի հայ համայնքի հոգեւոր-ազգային կյանքր, եւ հայ ժողովրդի 
զավակներր' որպես արժանավոր, հարգված բնակիչներ Սանկտ-Պետերբուրգի, հավա

տարիմ իրենց հոգեւոր ու ազգային արժեքներին' ջանադրությամբ մասնակից են հարա
զատ քաղաքի կյանքին, ներգրավված են գործունեության տարբեր ասպարեզներում եւ 
նոր վկայությունն են բերում հայ-ռուսական եղբայրական կապերի:

Ամենայն Հայոց Կաթողիկոսր, իր գնահատանքր հայտնելով ցուցահանդեսի կազմա
կերպիչներին եւ հայ համայնքին' վստահություն հայտնեց, որ ցուցահանդեսր կքաջալե
րի այցելուներին եւ կնպաստի, որ գիրքր' իբրեւ գիտելիքի եւ ճանաչողության, հոգեւոր եւ 
մտավոր կրթության աղբյուր, շարունակի իր արժանի տեղր ունենալ կյանքում:

Վերջում Ամենայն Հայոց Կաթողիկոսն այցելեց Սալտիկով-Շչեդրինի անվան ազգա
յին գրադարանի հին ձեռագրերի բաժին, ուր ծանոթացավ գրադարանում պահվող հայ
կական ձեռագրերին:

ՀԱՆԳԻՊՈՒՄ ՍԱՆԿՏ-ՊԵՏԵՐԲՈՒՐԳԻ ՆԱՀԱՆԳԱՊԵՏԻ ՀԵՏ 
ԲԱՑՎԵՑ ՀԱՅ-ՌՈՒՍԱԿԱՆ ԲԱՐԵԿԱՄՈՒԹՅԱՆ 

ՄՇԱԿՈՒԹԱՅԻՆ ԿԵՆՏՐՈՆԸ

Հունիսի 28-ին Ն.Ս.Օ.Տ.Տ. Գարեգին Բ Ծայրագույն Պատրիարք եւ Ամենայն Հայոց 
Կաթողիկոսր հանդիպում ունեցավ Սանկտ-Պետերբուրգի նահանգապետ Վալենտինա 
Մատվիենկոյի հետ: Հանդիպմանր ներկա էին թեմի առաջնորդ Տ. Եզրաս եպիսկոպոս Ներ- 
սիսյանր, Սանկտ-Պետերբուրգի հայ համայնքի նախագահ Կարեն Մկրտչյանր, Սանկտ- 
Պետերբուրգում ՀՀ  գլխավոր հյուպատոս Վարդան Հակոբյանր, Մայր Աթոռի տեղեկատ
վական համակարգի տնօրեն Տ. Վահրամ քահանա Մելիքյանր:

Սանկտ-Պետերբուրգի նահանգապետր, ողջունելով Ամենայն Հայոց Կաթողիկոսին, 
իր ուրախությունր հայտնեց Նորին Սրբության այցի առիթով' այն նկատելով վառ վկայութ
յուն երկու ժողովուրդների ջերմ եւ եղբայրական հարաբերությունների: Տիկին Մատվիենկոն 
անդրադարձավ երկու ժողովուրդների բարեկամության ամրապնդման գործում Ամենայն 
Հայոց Կաթողիկոսի մեծ ավանդին, ապա հպարտությամբ րնդգծեց հայ համայնքի կարեւոր 
բազմադարյա դերակատարությունր Սանկտ-Պետերբուրգի կյանքում: Նահանգապետն իր 
խոսքում կարեւորեց նաեւ մեր օրերում Եկեղեցու առաքելությունր հասարակության մեջ, 
հատկապես հոգեւոր-բարոյական արժեքների դաստիարակության անհրաժեշտությունր 
երիտասարդ սերնդի կյանքում:

Այնուհետեւ Նորին Սրբությունն իր օրհնությունր բերեց նահանգապետին' բարի արդ
յունավորում մաղթելով պատասխանատու իր ծառայության մեջ: Իր խոսքում Ամենայն 
Հայոց Կաթողիկոսր գոհունակությամբ անդրադարձավ նահանգապետի ջանքերին, որոնք 
միտված են առավել սերտացնելու երկու բարեկամ ժողովուրդների դարավոր բարեկամութ- 
յունր, ինչպես նաեւ երախտագիտություն արտահայտեց հայորդիների եւ նրանց ազգային, 
հոգեւոր-մշակութային կյանքի նկատմամբ Ռուսաստանի, ինչպես նաեւ Սանկտ-Պետեր
բուրգի իշխանությունների կողմից ցուցաբերվող առանձնահատուկ վերաբերմունքի համար:


